
FLOIREANS NIGHTINGALE

Tha sinn uile edlach air ainm Floireans Nightingale,
agus cha bhruidhinn sinne, no duine eile, oirre ach le
urram. Choisinn a h-obair-se gu bheil daoine ann an

ospadail an diugh air an deagh fhrithealadh.

Bha a parantan beartach, agus ’s ann fhad ’s a bha iad
a’fuireach anns an Eadailt, ann am baile Floireans, anns
a’bhliadhna 1820, a rugadh nighean dhaibh. Thug iad

Floireans mar ainm oirre.

Cha b’fhada gus an do thill iad a Bhreatuinn. Bha
Floireans a riamh stdlda, simhach, agus bu toigh
leatha a bhith a’cluiche le doilichean. Bhitheadh i
a’leigeil oirre gun robh iad tinn, agus gun robh i-fhéin
>gam frithealadh.

Bhitheadh a h-athair ag innse dhi mu’n ddigh anns an
robh Breatunn air a riaghladh, agus bhitheadh a mathair
>ga toirt a shealltainn air na daoine tinn ann am baile
Romsaidh, faisg air an dachaidh aca. Bhitheadh iad
a’toirt biadh agus cungaidhean-leighis thuca.

4%




LA de na laithean, bha Floireans a muigh air an each
bheag aice, cdmhla ri ministear na h-eaglais. An uair a
bha iad a’dol troimh ’n phairce, chunnaic iad seann

chiobair, agus Ceap, an cu chaorach aige, ri thaobh.

Bha an ciobair uamhasach measail air a’chu, agus
bha e a’gearan gun robh aimlisg air éirigh dha. Bha e
air a chas a bhriseadh, agus bha duil aig a’chiobair gum

feumadh cur as do Cheap.

Cho luath agus a chuala Floireans seo, leum i sios
bho’n each, agus sheall i-fhéin agus am ministear ri
cas a’choin. Chuir iad biorain agus bannan air a’chois,
agus cha b’fhada gus an robh e cho math ’s a bha e
riamh.

Abair gun robh an ciobair taingeil. "Nuair a dh’fhas i
ainmeil, bhitheadh esan an comhnaidh ag innse cho
math agus a fhritheil Floireans an cu aige-fhéin.




’Nuair a dh’fhas Floireans suas bha i a’toirt aire do
choir dhaoine agus do na rudan Ur agus annasach a bha
a’tachairt am Breatuinn. Bha a h-athair ’na Ard-
Shiorram air Hampshire, agus ’s iomadh duine ainmeil
a thadhail orra. B’e aon diubh, am Morair Palmerston,
a bha an deidh sin na Phriomhair.

Aig an am seo bha daoine a’fagail an fhearainn agus
a’dol a dh’obair ann am factaraidhean nam bailtean
moéra. Bha rathaidean-iaruinn, agus nithean ura mar
an teleagraph, a’toiseachadh.

Bha Floireans de ’n t-sedrsa a dh’iarradh cuisean
fhaicinn dhi-fhéin, agus thug seo oirre a dhol a thadhal
air ospadal. Cho-dhliin i an seo gun robh obair ri
dheanamh ann, agus gum b’urrainn dhi-fhéin a
dheanambh.

Bha na h-ospadail aig an am seo salach, agus air an
ruith gu mi-rianail. Cha robh edlas sam bith aig na
mnathan-eiridinn mu fhrithealadh dhaoine tinne. Cha
robh moéran dochais aig duine a dh’fheumadh a dhol
do dh’ospadail gun tilleadh e bed 4s. .

Bha daoine a’coimhead sios air obair bhan-eiridinn
aig an am seo, agus cha robh e ’na iongantas gun do
dh’fhiach parantan Floireans an dicheall gus a cumail
bho’n obair a bha i a’ miannachadh a dheanamh,

’nuair a leig i ris dhaibh gur e seo a bha 'na run.

Thug Floireans bliadhnachan a’fiachainn ri an toirt
timcheall gu a beachd fhéin. Bhitheadh i a’leughadh
leabhair dotaireachd sam bith a gheibheadh i, agus
bhitheadh i a’frithealadh a cairdean nam bitheadh iad
tinn. Bha pailteas chairdean aice, agus clann gu ledir

’nam measg, agus mar sin cha robh i diomhain.

Bha i deich thar fhichead mus do dh’aontaich a
parantan a leigeil do’n Fhraing ’s do’n Ghearmailt a
dh’ionnsachadh na dreuchd a bha i a’miannachadh.

Dh’obraich i gu cruaidh an sin fad cheithir bliadhna.

An uair sin thachair an rud a choisinn cliu dhi—
thoéisich Cogadh a’Chrimea.

10




Thoisich Cogadh a’Chrimea anns a’bhliadhna 1854,
’nuair a bha Floireans ceithir-deug thar fhichead. Bha
na Ruiseanaich a’cogadh an aghaidh nan Tuirceach.
Bha Breatunn agus an Fhraing a’cuideachadh nan
Tuirceach.

Tha an Crimea, an taobh a deas Ruisia, gle fhada &
Breatuinn. Chaidh na saighdearan a chur ann, gun
smaoineachadh air dé an sedrsa aimsir a bhitheadh ann.
Cha robh aca ach deiseachan samhraidh, agus seach
gur ¢ aite a bh’ann a bhitheadh air leth fuar anns
a’gheamhradh, thachair cruadal gu ledir riutha. ’S ann
air bataichean-siuil a bha gnothaichean ’gan cur thuca,
agus bha na bataichean sin gu math mall agus an
cunnart gun tigeadh tubaist orra.

Ach bha stuth nan laoch anns na saighdearan
Breatunnach, agus ’s iad a bhuannaich Blar Alma,
a’cheud bhatal de’'n chogadh.

Chuireadh am blar aig abhainn Alma, ’s gun na
saighdearan air a bhith ach sia 13 anns a’Chrimea.
Chaidh iad tarsainn air an abhainn agus suas cnoc air
an taobh thall, far an robh na Ruiseanaich ann an
trainnsichean. Chuir iad ruaig air na Ruiseanaich air
ais gu baile Sebastopol.

Lednadh méran shaighdearan Bhreatunnach aig
Blar an Alma, agus dh’fheumadh an toirt an toiseach
fad tri mile chun a’ chladaich, agus an uair sin tarsainn

air a’ mhuir gu ospadail Scutari.

Tha carbadan-eiridinn, dotairean, agus mnathan-
eiridinn againn an diugh airson na saighdearan ledinte
againn a fhrithealadh an am cogaidh, ach cha robh guth
air carbadan-eiridinn anns a’ bhliadhna 1854. Cha robh
aca ach droch chairtean, agus cha robh na rathaidean
ach bochd. Dé an t-iongnadh ged a fhuair moran bas air
an t-slighe do’n ospadal?

Mur a be sgriobhaidhean an duine a bh’aig a’
phaipear-naidheachd *“An Times” anns a’ Chrimea, cha
bhitheadh fhios idir aig na daoine am Breatuinn air
cho uamhasach ’s a bha a’ chiis. Sgriobh an duine seo
mu dheidhinn na bha a’dol air adhart. Sgriobh e mar
seo: “Tha na saighdearan againn air an riasladh ann

on cairtean critheanach, fad i mile de dhivoch rafie 88
aidean gu ruig iad am muir, Tha na Frangaich nas |
fhearr dheth, le cairtean diinte, na tha na saighdearan

bochda againne.”

*Nuair a ruigeadh na saighdearan ledinte Scutari, cha
b’e idir ospadail mar a th’againn an diugh a bh’ann an sin
air an coinneamh. 'S e togalaichean aosda an impis
tuiteam a bh’annta. Bha iad salach cuideachd. Cha robh
leabaidhean gu ledir ann agus 's ann air an lar a bha

moéran ‘nan laighe.

Bha iad gann de phlaideachan, agus bha iad gann de
dhotairean. 'S docha gun laigheadh duine airson laithean
mus deidheadh frithealadh sam bith a dheanamh air.
Bhasaich méran a bhitheadh bed le frithealadh ceart.

Chan eil rian nach robh farmad aig na Breatunnaich
ris na Frangaich a bha a’faighinn frithealadh bho na
cailleachan-dubha aca-fhéin, ann an ospadail mhatha,
agus iad-fhéin gun aon bhanaltrum aca.

Chaidh fear “An Times” a dh’fhaicinn nan ospadal ;
ann an Scutari, agus dh’fhaighnich e anns a’ phaipear:
«A bheil boircannach dirachdach air bith anns an
duthaich a thig a fhrithealadh nan saaghdearan bochda
ann an ospadal Scutari?” ‘

’S e Sidney Herbert a bha *na Mhinistear Cogaidh ann
am Breatuinn aig an am, agus an uair a leugh ¢ mu
dheidhinn staid nan ospadal, rinn e an airde inntinn
gun deidheadh mnathan-eiridinn a chur thuca gun
dail. B’aithne dha Floireans Nightingale agus sgriobh
e thuice.

“Chan aithne dhomhsa ach aon bhoireannach am
Breatuinn a b’urrainn an obair-sa a chur air doigh. Am
bitheadh tu dednach a dhol do’n Chrimea a chur @’
chuis ann an drdugh?”

Ach cha leigeadh e a leas a bhith air an litir a sgriobh-
adh. Bha i-fhéin air leughadh mu staid ospadail Scutari,
agus bha i air sgriobhadh, air an dearbh la, gun rachadh
i ann. Chaidh i a dh’fhaicinn Sidney Herbert an ceann
da la.

Chuireadh cuisean air doigh gun dail, agus mus
robh an t-seachduin seachad, chaidh Floireans a chur
air ceann nam banaltrum a bha a’dol a mach chun nan
ospadal Bhreatunnach.

Dh’fheumadh i an toiseach boireannaich a lorg a
bhitheadh freagarrach airson na h-obrach, agus g
deonach air a deanamh. : :

Thubhairt deagh bhanacharaid dhi gun rachadh i
cdmbhla rithe, agus gun cuidicheadh i Floireans a’taghadh
an fheadhainn a bha i a’dol a thoirt leatha. ’S ¢ a’bhean-

uasal Bracebridge a bha seo.

Chaidh oifis fhosgladh an Lunnainn, agus thainig
méran bhoireannaich ’gam faicinn ann. 'S e da
fhichead a bha a dhith orra, agus cha robh e idir
furasda an taghadh a b’fhéarr a dheanamh a mach 4s
na ceudan a dh’iarr a dhol comhla riutha.

Bha cuid de na thainig rudeigin borb agus aineolach,
agus thiinig cuid eile a bha foghlumaichte, a bha
a’smaoineachadh gun cdrdadh e riutha a bhith a’frith-
ealadh nan saighdearan, ach a bha tur aineolach air

an fhior shuidheachadh anns a’Chrimea.

Thagh i ochd-deug thar fhichead, a’chuid bu mhotha
4 ospadail eaglaisean, a mach ds na ceudan a thainig

thuice.




Cha do chosg Floireans uine sam bith gun falbh,
Bha fhios aice gun robh obair mhor a’feitheamh oirre,
agus mar bu luaithe dh’fhalbhadh i gur ann bu mhotha
feum a dheanadh i. Roimh cheann na seachduine bha
i-fhéin agus a mnathan-eiridinn deiseil gu sedladh. Bha

astar fada aca romhpa.

Ged a bha gu ledir am Breatuinn a’saoilsinn gun
robh Floireans air leth inntinneach, bha feadhainn
eile ann a bha rudeigin taireil mu deidhinn. Bha iad ag
radh nach seasadh boireannaich ris an droch shide anns
an Tuirc, agus gur ann a bhitheadh iad-fhéin a’cur

feum air frithealadh.

Chaidh soraidh chridheil a leigeil leis na saighdearan
‘nuair a sheol iad, ach cha d’fhuair Floireans agus a
comhlan a leithid sin idir. ’S ann a chanadh daoine gu
dimeasach nach b’fhada gus an tilleadh iad.

Ach cha robh dragh aca dé a chanadh daoine. Bha ; .
fhios aca gur e an dleasdanas a bha iad Y



’S ann troimh ’n Fhraing gu Marseilles a chaidh iad,
an aite a dhol troimh Bhagh Bhioscay agus a steach do
’n Mhuir Mheadhon seachad air Gibraltar. *Nuair a
rainig iad Boulogne, air taobh an Fhraing de *'n Chuan

Shasunnach, chuireadh failte mhiorbhuileach orra.

Abair gun do chuir na Frangaich failte orra. Bha
iad a’combhstrith ri chéile airson nam maileidean aca
a ghitlan. Cha robh aite do ’n rachadh iad nach biodh
a h-uile goireas romhpa. Chan fhaodadh iad paigheadh
anns na tighean-osda, agus bha iad a’faighinn an turus

a nasgaidh eadhon air na tréanaichean.

Ged a bha seo math, cha robh air inntinn Floireans
ach faighinn gu Scutari cho luath ’s a ghabhadh
deanamh. Bha e a’deanamh dragh dhi gun robh saigh-
dearan bochda a’basachadh le cion frithealaidh. Mar

" sin, bha i toilichte nuair a shéol iad 4s an Fhraing air
bord an t-soithich, am “Vectis”, air an t-slighe do 'n
Chrimea.

’S ann an deireadh an Damhair a dh’fhag Floireans
agus a mnathan-eiridinn an Fhraing. Tha am Muir
Meadhon gu tric fiadhaich aig an am-sa de 'n bhliadhna,
agus cha robh iad fada air a’'mhuir ’nuair a thoisich

stoirm uambhasach.

"Se bata-sitil a bh’ aca, agus cha robh neart na
gaoithe fada a’reubadh nan seol bho na slait. Bha an

t-soitheach ann an cunnart a dhol air na sgeirean.

A bharrachd air sin, bha méran de na mnathan-
eiridinn le tinneas-mara, agus a’gabhail an aithreachais

nach do dh’fhuirich iad aig an tigh.

Thionndaidh a’ghaoth agus thug seo cothrom
dhaibh deanamh air caladh am Malta. Ghabh iad
fasgadh an sin gus an do sguir an stoirm. Bha am
muir na bu chiline ’nuair a sheol iad a rithist. Thug
jad ochd 12 air an t-slighe eadar an Fhraing agus

Fhad ’s a bha iad fhathast air an t-slighe, chaidh

blar eile a chur anns a’ Chrimea aig Baile-clabha.

Bha saighdearan Breatunnach agus dha no tri
cheudan de shaighdearan Tuirceach air campachadh
anns a’bhaile seo. Rinn na Ruiseanaich oidhirp air
fhaighinn bhuapa agus ’s ann troimh ghaisgeachd
eachraidh nam Breatunnach nach deach aca air sin a
dheanamh.

Tha blar Bhaile-clabha ainmeil an eachdraidh
Bhreatuinn airson an ionnsaidh a rinn a’bhuidheann
ris an canar an “Light Brigade”. Bha sia ceud saighdear
air each anns a’bhuidhinn. Rinneadh mearachd ann an
ordugh a thugadh dhéibh, agus ghluais iad ’nan deann-
ruith suas gleann a bha corr air mile de dh’fhad, le
gunnachan moéra Ruiseanach a’losgadh orra bho gach
taobh.

Ledonadh agus mharbhadh méran dhiubh, ach cha
do stad an corr gus an do ghlac iad na gunnachan bho
na Ruiseanaich. Sgriobh am bard, Temnyson, mu
dheidhinn an ionnsaidh ainmeil *ud. : A

Bha am “Vectis” a’sedladh a steach do’n phort
‘nuair a bha na saighdearan ledinte a’ruighinn ospadail
Scutari. Ach cha do chuir dotairean an airm failte sam
bith air Floireans agus a comhlan. ’S ann a bha iad fada
’na h-aghaidh.

Bha eagal air na seann dotairean gruamach seo gun
cuireadh mnathan-eiridinn am beatha bun-os-cionn,
An uair a chunnaic Floireans na h-ospadail, a bha
salach agus mi-rianail, rinn i an airde a h-inntinn gun
ceartaicheadh i cuisean.

’Se an dotair Iain Hall a bha a’riaghladh chaich, ach
cha robh ughdarras idir aige toirt air Floireans tilleadh
dhachaidh mar a luthaigeadh e, ach thubhairt e ris-
fhéin gun deanadh e beatha nam ban-eiridinn cho
searbh ’s nach iarradh iad gu fuireach. Thug e aite-
comhnaidh dhaibh ann an seann tur, a bha fuar, falamh
agus a bha ag ¢aladh le radain.

’S beag a bha dh’fhios aig an dotair bochd gun robh
Floireans ‘“cho fada anns a’cheann ’s a bha Fionn ’s na ..‘
casan”. Cha robh esan a’dol a dh’fhaighinn cothrom
stad a chur oirre. 2 ‘ .








































